Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Merkataritza-egiturak modernizatzeko laguntza. Hitzarmena Merkatarien Federazioarekin" izeneko kontusailaren betetze mailari buruz (PES-00092). Hona Nafarroako Gobernuko Kultura, Turismo eta Erakunde Harremanetarako kontseilariaren erantzuna:

Kontusailak, zeinak 200.000 euro baititu, Merkatarien Federazioarekin sinatutako hitzarmen bati ematen dio sostengu, ondoko proiektuak diruz laguntzeko:
	Proiektua
	Aurrekontua, guztira
	Diru-laguntzaren zenbatekoa
	%

	Merkataritzako elkartegintza profesionalizatzea.
	181.034,48
	60.325,60
	33

	Belaunaldien arteko erreleboa bultzatzea, eskualdaketen poltsa eta erosketa-zentraletara afiliatzea.
	170.675,42
	30.128,49
	18

	Nafarroako merkataritzarentzako prestakuntza plana
	169.838,59
	109.545,91
	65

	Guztira
	521.548,49
	200.000,00
	38


Onetsitako proiektuek ondoren zehazten diren helburuak dituzte: 
1. Merkataritzako elkartegintza profesionalizatzea.
Xedea: Enpresaburuek Nafarroako Merkatarien Federazioaren eta elkarteen erabakietan eta bizitzan duten parte-hartzea hobetzea, tokiko nahiz sektoreko merkataritza-elkarte txikiagoen kudeaketa profesionalizatzea eta Nafarroako Merkatarien Federazioari eta elkarteei atxikitako merkatarien lehiakortasuna hobetzen lagunduko duten zerbitzuak garatzea.
2. Belaunaldien arteko erreleboa bultzatzea eta eskualdaketen poltsa sortzea
Xedea: Ondorengotzaren kudeaketan merkatariei laguntzeko  jarduketa-ildoak ezartzea eta negozioez arduratzeko gaitasuna duten bestelako interesdun nafarrei eskualdatzeko bidea ematea.
3. Erosketa-zentralak sortzea eta komertzioak afiliatzea.
Xedea: Sustatzea eta babestea banakako merkatariak nazioan jarduten duten erosketa-zentraletan sartzea, eta erosketa-zentral berrien sorrera babestea interesekotzat jotzen diren sektoreetan. 
4. Merkataritzaren Arloko Prestakuntza eta Enplegu Programaren garapena.
Xedea: 2011ko Prestakuntza Planeko ekintza zehatzak definitu, garatu eta burutzea.
Abuztuaren 29an sinatutako hitzarmenak aurrerakina ordaintzea baimentzen du, zeina izapidetu egin baita nahiz eta guztiak bezala geldiarazi egin den, harik eta 2011ko doiketen berri izan arte.
Irailaren 15ean, lehen seihilekoan egindako jarduketen ziurtagiriak aurkeztu ditu federazioak, eta ordainketa baimentzen denean ordainduko dira.
Nabarmentzekoa da 2011rako aurrekontuetan ez dela murrizketarik jaso kontusail honi dagokionez, kontusailaren izaera eta doiketen data aintzat hartuta.
Federazioak inguruabar horien berri izan du, eta zenbateko horiek jasotzeko zain dago.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2011ko urrian.

